
Kryetari Kastrati mori pjesë në shpalosjen e Lapidarit të dëshmorit Ali Zogaj në Llapushnik dhe martirit Hysen Bibaj në Lladroc
Malishevë, 2 qershor

Kryetari i Komunës së Malishevës, Ekrem Kastrati, sot ka marrë pjesë në shënimin e 25 vjetorit të rënies së dëshmorëve dhe martirëve të fshatit Lladroc. Fillimisht kryetari Kastrati së bashku me përfaqësues të shoqatave të dala nga lufta e UÇK -së në Malishevë, kanë bërë nderime dhe homazhe pranë Lapidarit të dëshmorëve në Lladroc, më pas kanë marrë pjesë në shpalosjen e Lapidarit të martirit Hysen Bibaj.
Më pas, në kuadër të shënimit të kësaj dite të rëndësishme është mbajtur edhe manifestimi qendror në fshatin Llapushnik, ku edhe është bërë shpalosja e Lapidarit të heroit Ali Zogaj “FORCA”, pikërisht në vendin e tij të rënies, pranë bunkerit që tashmë është rinovuar dhe është i qasshëm për vizitorët.
[image: C:\Users\Admin8\Desktop\445165301_840476221440483_8963563016574770754_n.jpg]
Në këtë manifestim qendror kanë marrë pjesë, kryetari i Komunës së Malishevës, Ekrem Kastrati, kryetari i Nismës Socialdemokrate, ish komandanti i Brigadës 121 Kumanova, Fatmir Limaj, kryetari i Shoqatës së Familjarëve të Dëshmorëve të UÇK-së, Xhavit Jashari, 
nënkryetari i Komunës së Drenasit, Arben Shala, nënkryetari i Malishevës, Vesel Krasniqi, përfaqësues të organizatave të dalë nga lufta e UÇK-së, dega në Malishevë, Metush Kryeziu, Sinan Gega, ish deputetja Xhevahire Izmaku, familjarë të dëshmorëve, veteranë të luftës, banorë të fshatrave Lladroc e Llapushnik dhe qytetarë të shumtë nga i gjithë vendi.
Kryetari Kastrati, në një fjalë rasti theksoi se ngjarje të tilla janë tejet të rëndësishme, për faktin se janë të mbushura me plotë kujtime historike, ku për lirinë dhe çlirimin e vendit ranë shumë dëshmorë, ranë shumë djem e vajza të kësaj toke, të cilët për sa të kemi jetë duhet ti kujtojmë, ti nderojmë e tu jemi mirënjohës.
Gjithashtu, edhe ish komandanti i UÇK -së, Fatmir Limaj, foli me plotë emocion para të pranishmëve, dëshmorët tanë janë vet shëmbëlltyra më e mirë e sakrificës dhe përpjekjeve të një populli të tërë për lirinë dhe çlirimin e Kosovës. Gjithashtu, kryetari i Nismës Socialdemokrate, tha se historia jonë dhe sakrifica e gjithë dëshmorëve, që erdhi në pah në mbështetje të kushtrimit të komandantit legjendar Adem Jashari, e familjes së tij dhe gjithë djem e vajzave, të cilët po këtij kushtrimi i dhanë jehonë me krismat e pushkëve që Kosova jonë të jetë përfundimisht e lirë.
Edhe kryetari i Shoqatës së Familjeve të Dëshmorëve të UÇK -së, Xhavit Jashari, me një fjalë rasti e përshëndeti organizimin për shënimin e këtij 25 vjetori, si dhe nismën për ndërtimin e Lapidarit të dëshmorit Ali Zogaj në vendin e tij të rënies në Llapushnik.
Përfaqësuesit kryesorë të institucioneve lokale, së bashku me ish akterët kryesor të luftës çlirimtare, të shoqatave të dala nga lufta e UÇK -së dhe familjarë të dëshmorëve, e bën edhe shpalosjen e Lapidarit të dëshmorit Ali Zogaj në fshatin Llapushnik.

familjarë të dëshmorëve, bashkëluftëtarë dhe bashkëpunëtorë, sot bëmë homazhe në nderim të 25 vjetorit të rënies heroike të heroit të kombit, Ibrahim Mazreku - TORNADO, me shokët e tij, dëshmorët; Kujtim Krasniqi, Ejup Kryeziu dhe Milaim Beha.
TORNADO së bashku me shokët e tij dëshmorë, ishin shëmbëlltyra më e mirë e përpjekjeve dhe sakrificës për lirinë e çlirimin e vendit tonë. [image: C:\Users\Admin8\Desktop\444500738_479241414521547_1679259777868718306_n.jpg]
Lavdi të gjithë dëshmorëve të kombit.

Në Pagarushë u zbulua lapidari për dëshmorët dhe të rënët e fshatit

Sot në fshatin Pagarushë u bë zbulimi i lapidarit, përkatësisht pllaka përkujtimore për të rënët e fshatit Pagarushë, dëshmorët dhe martirët e fshatit. Në këtë ngjarje mori pjesë edhe kryetari i Komunës së Malishevës, Ekrem Kastrati, Nait Hasani, njëri nga themeluesit e UÇK-së, pastaj Kadri Kryeziu dhe përfaqësues të organizatave të dala nga lufta e UÇK-së, të politikës dhe qytetarë të shumtë.Pllakën për të rënët e fshatit e shpalosën familjarët e dëshmorëve të fshatit, së bashku me kryetarin e Komunës së Malishevës, Ekrem Kastrati. Në fjalën e rastit, kryetari Kastrati tha se “kjo pllakë, me këta emra, në vete mbanë të gjitha vlerat më të larta të një kombi: luftën, krenarinë, dinjitetin dhe sakrificën. Ne sa më shumë që i respektojmë këto vlera, do të jemi gjithmonë më mirë. Lavdi dëshmorëve dhe të rënëve të kombit.”
Ndërsa, Nait Hasani, në fjalën e tij, bëri thirrje për unitet dhe mbrojtje të vlerave të luftës. Ai theksoi se këto vlera sot mbrohen duke mbrojtur krerët e luftës, të cilët padrejtësisht po gjykohen në Hagë, dhe duke i mbrojtur ata, ne mbrojmë edhe lirinë që kemi fituar. Hasani gjithashtu i përgëzoi pagarushasit për këtë vepër dhe për kontributin e këtij fshati, sidomos gjatë luftës së fundit, ku kanë mbajtur me bukë mbi 100 mijë banorë të zhvendosur dhe kanë furnizuar me armë të gjithë ata që kanë luftuar.Në këtë ngjarje u mbajtën edhe fjalime të tjera. Në emër të degës së OVL të UÇK-së foli Januz Mazreku, i cili theksoi se pa krismat e pushkës dhe gjakun e derdhur të dëshmorëve, nuk do ta kishim lirinë. Në emër të luftëtarëve të fshatit foli Sahit Pagarusha, ndërsa në emër të familjeve të dëshmorëve foli Fidaim Krasniqi. Për historinë e fshatit dhe kontributin në luftë foli Nysret Kryeziu.
Kadri Kryeziu, në fjalën e tij, vuri në dukje se në të gjitha luftërat e 100 viteve të fundit në trojet shqiptare, ka qenë e pamundur të mos ketë marrë pjesë dikush nga Pagarusha.

Përurohet vepra 'Malisheva Poetike', vëllimi i dytë për fëmijë

Malishevë, 3 qershor

Në kuadër të shënimit të  1 Qershorit - Ditës Ndërkombëtare të Fëmijëve, Shoqata për Kulturë dhe Letërsi 'Tafil Kelmendi' dhe Koordinatorja për të Drejta e Njeriut dhe Fëmijëve, Vera Bytyçi, organizuan përurimin e veprës 'Malisheva Poetike', për fëmijë.Në këtë manifestim morën pjesë shkrimtarët për fëmijë nga : Gjakova, Podujeva, Drenasi, Klina, Kamenica, Skenderaji, Suhareka, Kastrioti, Malisheva,  trojet etnike dhe diaspora, si dhe shkollat :'Naim Frashëri' Banjë, 'Ibrahim Mazreku', Malishevë, 'Afrim Buçaj', Lladroc, ' Dëshmorët e Kombit', Ngucat',  'Ramadan Morina', Damanek  dhe  'Fehmi Agani' Turjakë. Të Pranishmëve me nga një fjalë rasti, ju drejtuan, Fadil Javori, Kryetar i SHKL'Tafil Kelmendi', Vera Bytyçi', Sabit Berisha, shef i DAE-së dhe Drejtori për Kulturë, Rini dhe Sport, Fitim Shala. Ata  ndër të tjera theksuan: ' Fëmijët janë e tashmja dhe e ardhmja, investimi në fëmijë është investim i sigurt dhe investim që përmbush obligimet familjare, shkollore dhe shtetëtrore e kombëtare, prandaj gjithë së bashku dhe së cili nga përgjegjësia sektoriale duhet t'i kryen  përgjegjësitë e veta ligjore e shtetërore për fëmijët'. Kurse më pas referoi , Hamdi Mazreku për veprën dhe theksoi: 'Kritikë të letërsisë për fëmijë kanë thënë se të krijosh për fëmijë është letërsi e vështirë nga ajo për  të rritur, sepse  këta autorë duhet të janë të vemendshëm që mos ta lëndojnë psikën e fëmijëve'.
Më pas lexuan fëmijët krijimet e tyre dhe poetët për fëmijë dhe në fund së cilës shkollë iu ndanë nga tre ekzemplarë të veprës, 'Malisheva Poetike'.

Amrush Helshani, anëtari më aktiv në Kuvendin e Komunës së Malishevës

Amrush Helshani është shpallur anëtari më aktiv në Kuvendin e Komunës së Malishevës për periudhën maj 2023 – shkurt 2024. Ky vlerësim është bërë nga Instituti Demokratik i Kosovës (KDI) dhe DEMOS. Për këtë arritje të rëndësishme, Helshanin e ka uruar edhe kryetari i Komunës së Malishevës, Ekrem Kastrati.
“Të vlerësohesh mirë është një arritje dhe një përfaqësim i zërit të qytetarëve, përkatësisht atyre që të kanë zgjedhur të përfaqësosh në kuvendin e komunës. Prandaj, të përgëzoj për këtë vlerësim dhe ju inkurajoj që të vazhdoni me këto paraqitje, pasi ju jeni zëri i qytetarit në kuvendin e komunës,” ka thënë kryetari Kastrati, duke e uruar Helshanin.
Sipas KDI, në vlerësimin e tyre për punën e Kuvendit të Komunës, bazuar në indikatorët që përdor, Amrush Helshani është zgjedhur jo vetëm anëtari më aktiv në Kuvendin e Komunës së Malishevës, por edhe anëtari më aktiv në mandatin e parë. Ndërkaq, Agnesa Kastrati është shpallur anëtarja më aktive nga femrat në Kuvendin e Komunës së Malishevës.
Ky vlerësim nënvizon rëndësinë e përkushtimit dhe angazhimit aktiv të përfaqësuesve të zgjedhur në përmirësimin e jetës së qytetarëve dhe përfaqësimin e denjë të interesave të tyre në organet vendimmarrëse.

Malisheva përgatitet për shënimin e 16 Qershorit
Malishevë, 3 qershor
[image: C:\Users\Admin8\Desktop\447627688_842132941274811_9223318872383059175_n.jpg]

Këshilli Organizativ për shënimin e 16 Qershorit, që është Dita e Çlirimit dhe Dita e Dëshmorëve të Komunës së Malishevës, po vazhdon përgatitjet për shënimin e kësaj date të rëndësishme. Ky këshill organizativ, drejtohet nga kryetari i Komunës së Malishevës, Ekrem Kastrati, dhe përbëhet nga kryesuesi i kuvendit, përfaqësues të subjekteve politike në kuvendin e komunës, përfaqësues nga OVL e UÇK-së në Malishevë dhe Drejtoria për Kulturë, Rini dhe Sport.
Në takimin e mbajtur sot, kryetari Kastrati ka bërë thirrje që të gjithë të angazhohen maksimalisht për shënimin e “festës më të madhe për Malishevën” dhe që kjo ngjarje të shënohet në mënyrën më të mirë të mundshme.
Edhe anëtarët tjerë të Këshillit Organizativ janë zotuar për angazhim në organizimin e “festës më të madhe të Malishevës” dhe kanë dhënë propozimet e tyre për mënyrën e shënimit të kësaj ngjarje. Drejtoria për Kulturë ka njoftuar për agjendën, e cila pritet të finalizohet në ditët në vijim.

U mbajt takimi i radhës i Këshillit Organizativ për shënimin e 16 Qershorit -  Ditës së Çlirimit dhe Ditës së Dëshmorëve të Komunës së Malishevës

Malishevë, 5 qershor

Edhe takimi i dytë i Këshillit organizativ për shënimin e 16 Qershorit - Ditës së Çlirimit dhe Ditës së  Dëshmorëve të Komunës së Malishevës u drejtua nga kryetari i Komunës së Malishevës, Ekrem Kastrati, ku në të morën pjesë edhe kryesuesi i kuvendit, Argjend Thaçi, përfaqësues të subjekteve politike në kuvendin e komunës,si dhe  OVL e UÇK-së në Malishevë e Drejtoria për Kulturë, Rini dhe Sport. 
Kryetari Kastrati kërkoi nga anëtarët e Këshillit të angazhohen maksimalisht për përgatitjet për shënimin e “festës më të madhe për Malishevën” dhe që kjo ngjarje të shënohet në mënyrën më të mirë të mundshme.
Mëpas secili nga anëtarët kontribuoi me ide e propozime në përgatitjet e kësaj ngjarje të madhe historike dhe shumë të rëndësishme për komunën tonë dhe qytetarët.
Njëherit të gjithë anëtarët e këshillit u pajtuan me  agjendën dhe programin e kësaj ngjarje  jubilare të 25 vjetorit të çlirimit të Komunës së Malishevës dhe Ditës së Dëshmorëve.
[bookmark: _GoBack]

16 Qershori -  Dita e Çlirimit dhe e Dëshmorëve të  Komunës së Malishevës

Malishevë, 7 qershor

Mbledhjen e -IV- (katërt)  të rregullt  të Komitetit për Familje të Dëshmorëve, Invalidëve, Veteranëve të luftës së  UÇK-së si dhe Martirëve të Luftës e udhëhoqi  kryesuesi, Ilaz Krasniqi.

 Krasniqi ndër të tjera theksoi. ''16 Qershori është dita  më e rëndësishme në historinë  e komunës së Malishevës, sepse simbolizon fuqishëm Ditën e Çlirimit dhe Ditën e Dëshmorëve, njëkohësisht, koinçidon  edhe me rënien e dëshmorit të parë, Imer Krasniqit, më 16 qershor 1998 si dhe dëshmorit të fundit, Mentor Gashit, më 16 qershor 1999,  prandaj në emër të anëtarëve të komitetit i urojmë të gjithë familjet e dëshmorëve, ish luftëtarët çlirimtart dhe kategoritë e  dala nga lufta e Ushtrisë Çlirimtare të Kosovës,  që me sakrificën  sublime, dhanë jetën, gjymtyrët dhe gjakun për çlirimin dhe lirinë e Kosovës, prandaj,  ne sot nderojmë dhe me përkushtim e punë lartësojmë misionin e dëshmorëve të  të gjitha brezave në tërë hapësirën kombëtare, më qëllimin e vetëm   që ta realizojmë detyrën para bashkëkombësve dhe   atdheut, njëherit do të jemi pararojë e mbrojtjes së vlerave të të  gjithë luftëtarëve të kombit ''.

 Lavdi Dëshmorëve të Atdheut!

U mbajt ceremonia e diplomimit të maturantëve në Qendrën e Kompetencës në Malishevë
Malishevë, 7 qershor

Sot, në organizim të Qendrës së Kompetencës "Kujtim Krasniqi" në Malishevë, u mbajt ceremonia e diplomimit të maturantëve për njëmbëdhjetë klasa të kësaj shkolle profesionale. Ngjarja u shënua me pjesëmarrjen e drejtoreshës së Drejtorisë për Arsim dhe Edukim në Malishevë, Arbëreshë Krasniqi, dhe shefit të kësaj drejtorie, Sabit Berisha.
Në fjalën e saj drejtoresha Krasniqi, e cilësoi këtë ceremoni si një ngjarje të rëndësishme për komunën dhe për maturantët. Ajo theksoi se maturantët janë imazhi më i mirë për Komunën e Malishevës dhe përgëzoi të gjithë për arritjet e tyre. "Sot është një ngjarje me rëndësi për ju si maturantë, por edhe për neve si komunë. Ju jeni e tashmja dhe e ardhmja e vendit. Prandaj, në emër timin personal dhe në emër të institucionit të komunës, ju uroj me rastin e diplomimit dhe tani më jeni të profesionalizuar në drejtimet që keni studiuar. Urime dhe shumë suksese në studime, në punë dhe në jetë," tha drejtoresha Krasniqi.
Drejtori i Qendrës së Kompetencës, Nazmi Zogaj, vlerësoi angazhimin dhe arritjet e maturantëve që nga fillimi e deri në përfundimin e shkollimit të tyre. "Ju tani keni potencialin e mjaftueshëm për të bërë gjëra të mëdha, sepse jeni profesionalizuar dhe ne presim kontributin tuaj," u shpreh drejtori Zogaj.
Në përfundim të ceremonisë, të gjithë maturantët, sipas klasave, morën diplomat e përfundimit të shkollimit të mesëm, duke e mbyllur kështu një kapitull të rëndësishëm të jetës së tyre arsimore.

Drejtoresha Krasniqi mbajti takim me drejtorët e shkollave të Malishevës
Malishevë, 7 qershor

Drejtoresha e Drejtorisë për Arsim dhe Edukim (DAE) në Malishevë, Arbëreshë Krasniqi, mbajti një takim pune me drejtorët e shkollave të mesme dhe fillore të komunës në prag të përfundimit të vitit shkollor 2023-2024. Kryefjala e takimit ishte përfundimi i vitit shkollor dhe organizimi i provimit të maturës dhe testit të arritshmërisë.
Krasniqi theksoi përgatitjet e bëra nga drejtoria për këto provime, duke siguruar se gjithçka është gati. “Krejt çka zyrtarisht jemi të obliguar t’i organizojmë si drejtori, ne i kemi përfunduar dhe i kemi bërë të gjitha përgatitjet e nevojshme”, tha ajo.
Në takim mori pjesë edhe zv/komandanti i stacionit policor në Malishevë, toger Zenel Halilaj, i cili diskutoi për sigurinë në dhe rreth shkollave, përfshirë edhe aspektet e trafikut. Drejtorët e shkollave u shprehën të kënaqur me sigurinë e ofruar nga policia, por kërkuan më shumë angazhim në menaxhimin e trafikut për sigurinë e nxënësve gjatë udhëtimit në dhe nga shkolla.
Më pas, Krasniqi bashkëbisedoi me drejtorët për çështje të ndryshme të lidhura me përfundimin e vitit shkollor 2023-2024, që përfundon gjatë këtij muaji.

Komiteti për arsim, kulturë, rini dhe sport mbajti mbledhjen e (VI)

Malishevë, 10 qershor

Kryesuesi i  Komitetit për arsim, kulturë, rini dhe sport, Januz Kastrati udhëhoqi me takimin  dhe para anëtarëve, propozoi rendin e punës i  cili u miratua unanimisht.

Shqyrtimi dhe miratimi i procesverbalit nga mbledhja e fundit.Njoftim nga DKRS-ja për përgatitjet e fundit me rastin e Ditës së Çlirimit dhe të Dëshmorëve(16 Qershori). Vizitë në institucionet edukativo-arsimore, kulturore, rinore apo sportive.

Kryesuesi, Januz Kastrati, për nder të 16  Qershorit - Ditës së Çlirimit dhe Ditës së Dëshmorëve të Komunës së Malishevës, uroj të gjithë familjet e dëshmorëve,  nxënësit, mësimdhënësit dhe qytetarët për  kontributin e dhënë dje dhe sot për lirinë dhe arsimin  e Kosovës dhe Malishevës.

Pas debatit nga anëtarët e komitetit për temat në këtë takim, ata vizituan edhe dy institucione të arsimit të nivelit të mesëm të ulët.

Promovohet libri “Historia e kombit në këngë” i autorit Kajtaz Krasniqi
Malishevë, 11 qershor[image: C:\Users\Admin8\Desktop\448203037_847131394108299_6704522378894431607_n.jpg]

Sot, në sallën e kuvendit të komunës së Malishevës, u mbajt një ngjarje e veçantë kulturore me rastin e promovimit të librit “Historia e kombit në këngë” nga autori Kajtaz Krasniqi. Kjo ngjarje u zhvillua në kuadër të aktiviteteve për shënimin e Ditës së Çlirimit dhe Ditës së Dëshmorëve të Komunës së Malishevës.
Në këtë ngjarje kulturore, morën pjesë figura të shquara të kulturës , përfshirë drejtoreshën e Drejtorisë për Arsim dhe Edukim në Komunën e Malishevës, Arbëreshë Krasniqi. Ajo shprehu vlerësimin e saj për punën dhe angazhimin jetësor të mësuesit veteran Kajtaz Krasniqi, i cili i ka kushtuar jetën e tij mësimdhënies, veçanërisht muzikës dhe aktiviteteve muzikore. “Ne populli shqiptar, historinë e kemi mësuar përmes këngës dhe sot, mësuesi Kajtaz, na sjellë të shkruar këtë histori,” tha drejtoresha Krasniqi, duke nënvizuar rëndësinë e veprës.
Gjatë promovimit, recensentët Rexhep Hasani dhe Izet Shala shprehën fjalët e tyre të vlerësimit për librin. Ata theksuan rëndësinë e kësaj vepre në ruajtjen dhe promovimin e historisë dhe 
botues i librit, foli kryetari i saj, Fadil Javori. Ai përgëzoi autorin për punën e tij të palodhur dhe përkushtimin ndaj kulturës dhe historisë kombëtare.
Një moment i veçantë i këtij promovimi ishte interpretimi i këngëve të shkruara nga vetë autori Krasniqi. Këngët, të shoqëruara nga tingujt e violinës, krijuan një atmosferë të ngrohtë dhe emocionuese për të gjithë të pranishmit. Kjo ngjarje jo vetëm që nderoi kontributin e autorit, por edhe pasuroi kulturën tonë me një vepër të re dhe të rëndësishme.
Promovimi i librit “Historia e kombit në këngë” u mirëprit nga të pranishmit dhe shënoi një moment të rëndësishëm në kalendarin kulturor të Komunës së Malishevës. Ky libër pritet të jetë një burim i çmuar për të gjithë ata që duan të njohin më mirë historinë dhe kulturën shqiptare përmes artit të këngës.

HELSHANI DHE KRASNIQI PRANJONË CERTIFIKATË BASHKËPUNIMI NGA OSBE 

Malishevë, 11 qershor

[image: C:\Users\Admin8\Desktop\448097142_847032984118140_2058646061382130369_n.jpg]
Komitetit për Komunitete mbajti mbledhjen e gjashtë të rregullt nënkryesimin e Amrush Helshanit.
Fillimisht, Helshani uroj të gjithë familjet e dëshmorëve dhe kategoritë e dala nga lufta e UÇK-së si dhe mbarë qytetarët e komunës sonë, për 16 Qershorin - Ditën e Çlirimit dhe Ditën e Dëshmorëve të Komunës së Malishevës me porosinë.'' Sakrifica sublime e dëshmorëve për çlirim, liri të Kosovës, na obligon sot që të jemi përgjegjës për zhvillim të kombit tonë, vendit dhe mirëqenies së qytetarëve tanë'.
Në fund të mbledhjes, Amrush Helshani, kryesues i Komiteit për Komunitet dhe Edona Krasniqi, zyrtare për Integrime dhe Kthim të pakicave u nderuan me certifikatë nga OSBE-ja për bashkëpunim. 'E vlerësojmë jashtëzakonisht partneritetin strategjik të misionit të OSBE-së, me këtë rast me dy peronalitetet përgjegjëse dhe të përkushtuar në promovimin e të drejtave të njeriut dhe demokracisë', shkruhet në motivacionin e OSBE-së.

Kryetari Kastrati priti në takim zyrtarët e KQZ-së 

Kryetari i Komunës së Malishevës, Ekrem Kastrati, ka pritur në një takim zyrtar zyrtarët e Komisionit Qendror të Zgjedhjeve (KQZ), Alban Krasniqi e Arianit Elshani dhe nga KKZ në Malishevë Edonë Mazreku. Takimi, i cili u mbajt në zyrën e kryetarit të komunës, kishte për qëllim njoftimin dhe koordinimin lidhur me përgatitjet që po bën KQZ-ja për zgjedhjet e ardhshme, si dhe për të diskutuar për gatishmërinë e komunës në mbështetjen e këtij procesi të rëndësishëm demokratik.Gjatë takimit, Kryetari Kastrati theksoi rëndësinë e bashkëpunimit mes KQZ-së dhe komunës për të siguruar një proces zgjedhor të rregullt dhe të drejtë. Ai shprehu gatishmërinë e plotë të Komunës së Malishevës për të ofruar të gjitha burimet dhe mbështetjen e nevojshme për organizimin e zgjedhjeve, qoftë për nivelin qendror, ashtu edhe për nivelin lokal.
"Kjo është një detyrë e rëndësishme që na përket të gjithëve, dhe ne jemi të përkushtuar që të kontribuojmë në mbajtjen e zgjedhjeve të lira dhe të ndershme. Komuna e Malishevës do të ofrojë mbështetje të plotë, duke respektuar të gjitha ligjet në fuqi," u shpreh Kryetari Kastrati gjatë takimit.Zyrtarët e KQZ-së, nga ana e tyre, falënderuan Kryetarin Kastrati dhe Komunën për bashkëpunimin dhe mbështetjen e vazhdueshme. Ata vlerësuan rolin aktiv të komunës në procesin zgjedhor dhe ndanë informacione të rëndësishme mbi masat që po merren për të siguruar që zgjedhjet të zhvillohen në mënyrë të qetë dhe efikase.
"Kemi nevojë për mbështetjen e institucioneve lokale për të garantuar që çdo gjë të shkojë sipas planit dhe që zgjedhjet të jenë të suksesshme," deklaruan zyrtarët e KQZ-së. Ata shtuan se bashkëpunimi i mirëfilltë me komunat është thelbësor për realizimin e një procesi zgjedhor të besueshëm dhe transparent.Takimi përfundoi me një dakordësi për bashkëpunim të ngushtë dhe përkushtim të ndërsjellë për të mbështetur procesin zgjedhor në të gjitha fazat e tij. Ky takim shënoi një hap të rëndësishëm drejt përgatitjes së duhur dhe organizimit të zgjedhjeve, duke siguruar që të gjitha aspektet ligjore dhe logjistike të jenë plotësisht të mbuluara.
Kryetari Kastrati, në përfundim të takimit, ritheksoi përkushtimin e Komunës së Malishevës për të mbështetur çdo iniciativë që kontribuon në zhvillimin demokratik të vendit dhe në përmirësimin e jetës së qytetarëve.

Në Moudon të Zvicrës, për një vizitë zyrtare bashkë me kryesuesin Argjend Thaçi, në këtë komunë, ku si rrallë kund tjetër, kryetar i Kuvendit të këtij qyteti është shqiptari bujar, Gzim Rama.
Së bashku diskutuam rreth praktikave më të mira përmes të cilave Komuna e Moudonit qeveriset dhe u shërben qytetarëve të saj.
Gzimi është një shembull i mirë i një politikani të suksesshëm me prejardhje shqiptare, që u shërben të gjithëve pa dallim, duke mos lënë anash për asnjë moment mbi 10% të komunitetit shqiptar që jetojnë aty.
Komuna e Malishevës dhe Moudonit tashmë kanë hapur një portë të re të bashkëpunimit, të cilën sigurisht që do ta zgjerojmë edhe më shumë në të ardhmen, për faktin se aty kemi edhe një komunitet shqiptar të fuqishëm e që punojnë shumë, dhe shëmbulli më i mirë është bashkëvendësi ynë, Alban Kastrati, dhe shumë malishevas të tjerë.

Malishevë, 12 qershor
[image: C:\Users\Admin8\Desktop\448237999_847741294047309_4440837145625910634_n.jpg]
Malishevë: U mbajt sesioni shkencor “Qëndresa e Llapushës dhe trojeve tjera shqiptare 1912-1952”
Sot në Malishevë, në kuadër të aktiviteteve për shënimin e 16 Qershorit - Ditës së Çlirimit dhe Ditës së Dëshmorëve të Komunës së Malishevës, u mbajt sesioni i XIX-të shkencor me temën: "Qëndresa e Llapushës dhe trojeve tjera shqiptare gjatë viteve 1912-1952". Ky sesion u zhvillua nën përkujdesjen e Kryetarit të Komunës, Ekrem Kastrati, dhe ishte organizuar nga Shoqata e Intelektualëve Shqiptarë "Trojet e Arbërit" - Prishtinë dhe Lidhja e Historianëve "Ali Hadri" - dega në Malishevë.
Hapjen e këtij sesioni të rëndësishëm e bënë Nue Oroshi, kryetari i Shoqatës së Intelektualëve Shqiptarë "Trojet e Arbërit", dhe Lulzim Gegaj, kryetari i degës së Lidhjes së Historianëve "Ali Hadri" në Malishevë. Sesioni u përshëndet gjithashtu nga kryetari i Komunës së Malishevës, Ekrem Kastrati, i cili në fjalën e tij falënderoi të gjithë historianët për angazhimin dhe kontributin e tyre.
Në fjalën e tij përshëndetëse, kryetari Kastrati theksoi rëndësinë e kësaj ngjarjeje, duke nënvizuar se përmes hulumtimeve dhe dokumentimeve të paraqitura do të shpalosen shumë të dhëna të vlefshme për rolin dhe kontributin e Llapushës dhe trojeve të tjera shqiptare gjatë periudhës historike 1912-1952. Ai theksoi se këto të dhëna janë thelbësore për të kuptuar ndryshimet historike të kohës, proceset politike, sociale dhe ekonomike, ndryshimet territoriale, si dhe kontributin e Malishevës, i cili ka qenë i madh gjatë kësaj periudhe dhe ka vazhduar deri në luftën e UÇK-së.
Sesioni shkencor përfshiu paraqitjen e mbi 25 punimeve shkencore dhe kumtesa të ndryshme që trajtonin aspekte të ndryshme të kësaj periudhe kohore. Këto punime përfshinin tematika të ndryshme si luftërat, kryengritjet, arsimimin, aspektet sociale dhe ekonomike, si dhe gjenocidin e ushtruar nga pushtuesit e ndryshëm.
Ky format i një sesioni shkencor me karakter historik është ndër më të rëndësishmit të organizuar në Malishevë, pasi përmes kumtesave dhe dokumentimit të ngjarjeve të asaj periudhe kohore, është paraqitur qartë roli, rezistenca dhe kontributi i territorit të Komunës së Malishevës. Ky sesion jo vetëm që kontribuon në pasurimin e njohurive historike, por edhe në rritjen e ndërgjegjësimit për rëndësinë e kësaj treve në historinë kombëtare shqiptare.
Në përfundim të sesionit, pjesëmarrësit vlerësuan lart organizimin dhe rëndësinë e diskutimeve të zhvilluara, duke theksuar nevojën për vazhdimin e këtyre aktiviteteve që ndihmojnë në ruajtjen dhe promovimin e trashëgimisë historike dhe kulturore të shqiptarëve.

                     Nr- 246. 12.6.2024 Zyra për Informim kk.rks-gov.net/malisheve
Kuvendi mori vendim për ndarjen e mirënjohjeve dhe çmimeve  për nder të 16 Qershorit- Ditës së Çlirimit dhe të Dëshmorëve të Komunës së Malishevës
Malishevë, 13 qershor
[image: C:\Users\Admin8\Desktop\DSC_0389.JPG]
 Kuvendi i Komunës së Malishevës mbajti  mbledhjen e pestë të rregullt për vitin 2024.
Fillimisht mbledhja filloi me rendin e pikës jashtë rendit të ditës,  ku u ngriten disa çështje nga asamblistët dhe më pas u diskutua dhe u miratua rendi i ditës  me disa plotësime.
Kryesuesi i Kuvendit të Komunës së Malishevës, Argjend Thaçi dhe shefat e grupeve të partive të përfaqësuara në kuvend, uruan  familjet e dëshmorëve, invalidëve, veteranëve të luftës së UÇK-së ,martirëve si dhe për të  gjithë ata, që kontribouan në çlirimin dhe lirinë e Kosovës, përkatësisht Malishevës, për nder të 16 Qershorit- Ditës së Çlirimit dhe të Dëshmorëve të Komunës së Malishevës.
[bookmark: _Hlk143775547]
Në këtë mbledhje u bë Shqyrtimi dhe miratimi i kërkesës nr.01/682 datë:06.06.2024, të Këshillit Organizativ për ndarjen e mirënjohjeve dhe çmimeve në tri fushat si:  Për  trimëri dhe heroizëm, shëndetësi dhe arsim  dhe u mor vendim që  mirënjohjet dhe çmimet të ndahen, për personalitete që dhanë kontribut të vlerësueshëm ndër vite në përgjegjësitë e tyre kombëtare e shetërore që ushtruan.
Po ashtu u dsikutuan dhe u shqyrtuan edhe disa kërkesa e disa u prolonguan për mbledhjen e radhës të kuvendit.

                     Nr- 246. 12.6.2024 Zyra për Informim kk.rks-gov.net/malisheve

Ekskluzive:Kryetari i Komunës së Malishevës Ekrem Kastrati zbarkon në aeroportin civil të Banjës
Malishevë, 15 qershor
[image: C:\Users\Admin8\Desktop\448178195_976117507396300_8915263677993025360_n.jpg]
Sot ishte më shumë se një ngjarje e zakonshme, më shumë se një lajm ekskluziv, për institucionet lokale të Komunës së Malishevës dhe qytetarët e sajë e më gjërë në Republikën e Kosovës, ku pas 25 viteve të lirisë së Malishevës, funksionalizohet aeroporti, civil  në fshatin Banjë.
Në parditën e  15 qershorit, për ta pritur uljen e parë të aeroplanit në të cilin ndodhej, kryetari i Komunës së Malishevës Ekrem Kastrati, kishin dalur, nënkryetari i Komunës së Malishevës, Vesel Krasniqi, drejtorë, këshilltarë, asamblistë dhe shumë qytetarë. 
Në një prononcim për media, kryetari Kastrati, mes tjerash deklaroi.' 25 vjetori i çlirimit të Komunës së Malishevës dhe ditës së dëshmorëve, Malishevën dhe qytetarët e sajë po i gjenë me një zhvillim më të  lartë ekonomik, me mirëqenie më të mirë familjare, me arsim e shëndetësi, sport e kulturë, me infrastrukturë  të zhvilluar, por sot edhe me rifunksionalizimin e aeroportit civil në fshatin Banjë, që për ne dhe qytetarët, do të hapen mundësi të reja ekonomike si dhe të mësimit e aftësimit të kuadrove për  pilotë të rinj në mbarë Kosvën, të cilën do ta mundësoi shkolla e pilotëve dhe infrastruktura e kapaciteteve njerëzore që do të operacionalizohet shpejt, me këtë rifunksionalizim të aeroportit civil në Banjë'.
Edhe pilotët u shprehen me emucione të veçanta, se i veçantë ishte edhe zbarkimi i tyre i parë në tokën malishevas  të çliruar e të lirë ku ata  dhanë  mesazhin falenderues dhe bashkëpunues që po tregon kryetari Kastrati,e njëherit, kërkuan që edhe nivelet qëndrore të jenë më efikase për të investuar në fushën e aviacionit civil, pasi rëndësia e saj është jetike për shtetin tonë'.
Për të mbarëvajtur gjithçka simbas planit, ishin të angazhuara edhe policia e Kosovës, stacioni në Malishevë, njësia e zarrfikësve dhe shëndetësia.

                     Nr- 246. 20.6.2024 Zyra për Informim kk.rks-gov.net/malisheve


Agjencia për Informim dhe Privatësi vazhdon aktivitetet informuese me Komunat e Republikës së Kosovës
[image: C:\Users\Admin8\Desktop\448794775_860928616081406_3706680645099854498_n.jpg]

Në kuadër të aktiviteteve informuese për të siguruar zbatimin e obligimeve ligjore për mbrojtjen e të dhënave personale dhe qasjes në dokumente publike, Komisionerja e AIP-së znj. Krenare Sogojeva-Dermaku dhe Drejtorja e Përgjithshme, Lumnije Demi kanë zhvilluar takim me 
 qëllim të informimit dhe diskutimit për rëndësinë e qasjes në informata dhe mbrojtjes së të dhënave personale, me Kryetarin e Komunës së Malishevës z. Ekrem Kastrati, shefen e kabinetit, Blertë Krasniqin dhe zyrtarin për mbrojtjen e të dhënave personale dhe qasjes në dokumente publike, Izet Shala.

                     Nr- 246. 21.6.2024 Zyra për Informim kk.rks-gov.net/malisheve

Në majën e  lartë të malit Pallanik, në fshatin Berishë, lindi, zëri i luftës së UÇK-së  dhe zëri i  lirisë së KOSOVËS
Malishevë, 21 qershor
[image: C:\Users\Admin8\Desktop\448831850_8058871564176099_198894804617245080_n.jpg]
Fryma e çlirimit dhe e lirisë në këto bjeshkë e male të pathyeshme, të  majës së lartë të malit Pallanik, në fshatin Berishë, bashkë me popullin, ndër shekuj e breza shqiptarësh, me luftën për çlirim dhe liri kombëtare e jetësuan shtetin e dytë shqipar, Republikën e Kosovës.
Kjo histori etapore, shpërfaq motivacion dhe sinonimin e qëllimit të kombit shqiptar, që nga lufta e heroit të kryetrimit Gjergj Kastriotit Skënderbeut e deri të Kryelegjendari i kohës sonë, Komandantit, Adem Jashari dhe luftës kombëtare të Ushtrisë Çlirimtare të Kosovës. Kështu kaluan shekuj e shekuj, ky komb dhe kjo tokë dhanë dëshmorë e heronj, lindin e rilindin, patriot e idealist, militant e revulocionar për t'i shërbyer atdheut dhe qëllimeve të kombit, për çlirim dhe liri, dhe atë me të gjitha mjetet dhe resurset njerëzore, politike, mediale, ushtarke deri në kryengritje të përgjithshme kombëtare.Prandaj, me këto përpjekje dhe sakrifica të mëdha njerëzore, me këtë organizim të kalitur, për më shumë se njëqindvjet, djemtë dhe vashat  e rreshtuar në frontin politik , ushtarak dhe medial u bënë, sinonimi i çlirimit, u bënë sinonimi i lirisë, njëherit dhanë mesazhin se për çlirim, liri dhe komb të lirë, duhet të luftosh armikun me luftë të armatosur dhe me politikë të unifikuar kombëtare. Kjo është mënyra dhe i  vetmi organizim,  që tregoi sukses në një histori lufte, ku shtetet e demokracive të lira mbështetën popullin dhe UÇK-në që luftuan për t'u çliruar nga pushtuesi serbo-sllav. Aleanca më e madhe  ushtarake në botë, NATO , SHBA, BASHKIMI EVROPIAN dhe mbarë popujt e shtetet  që kultivojnë vlerat e lirisë njerëzore dhe krijimin e shteteve mbi këto parime fundamentale njerëzore dhe u bënë sinonimi i çlirimit, lirisë dhe  zhvillimit e shtetëndërtimit të  Republikës së Kosovës.Prandaj,  me rastin e 25 vjetorit të çlirimit të Kosovës nga barbaria serbe ,  25 vjetorin e përfundimit të suksesshëm të transmetimit të programeve të Radios “Kosova e lirë” si dhe  me zbulimin e OBELISKUT të Bunkerit të Radios “Kosova e lirë”, në majen e lartë të malit Pallanik, në fshatin Berishë, shprehi mirënjohjen  dhe vlerësimin e e Institucionve të Komunës së Malishevës për të gjithë akterët që kontribuan  për Çlirimin dhe Lirinë e Kosovës.
 Përgëzime dhe Nderime!

                     Nr- 246. 26.6.2024 Zyra për Informim kk.rks-gov.net/malisheve

Të dashur qytetarë të komunës së Malishevës, biseduam me KEDS, në vendosjen e përçuesit të ri elektrik përgjatë linjës Malishevë – Rahovec
Malishevë, 26 qershor
[image: C:\Users\Admin8\Desktop\449109451_493205883125100_5737673111496841342_n.jpg]
Dëshiroj të ju informoj lidhur me ecurinë e punimeve që janë duke ndodhur nga ana e KEDS, në vendosjen e përçuesit të ri elektrik përgjatë linjës Malishevë – Rahovec, ku ju kemi njoftuar dhe kemi kërkuar mirëkuptim tuaj, rreth implementimit të këtij projekti, ku pa shmangshëm kemi pasur edhe reduktime të energjisë elektrike dhe vështirësi në funksionimin e punës së bizneseve.
Por, për faktin se tani jemi në prag të fillimit të sezonit më të ngarkuar, ku edhe mërgata jonë nis të kthehet në vendlindje për pushimet e verës, si dhe duke marrë parasysh ngarkesat e qytetarëve dhe bizneseve me të cilat po ballafaqohen si pasojë e mungesës së energjisë gjatë ditëve që po punohet nga ana e KEDS në këtë projekt, si kryetar i Komunës kam marrë hapat e menjëhershëm, për adresimin sa më parë të kësaj çështje.
Si rrjedhojë e kësaj, sot në Prishtinë kam zhvilluar një takim me përfaqësuesit e KEDS, dhe fatmirësisht kemi gjetur mirëkuptim, që nga fillimi i muajit Korrik deri në fund të muajit Gusht, mungesë të energjisë elektrike do të kemi vetëm një herë në javë (çdo të Martë).
Edhe njëherë, me sinqeritetin më të lartë u shprehi mirënjohje të thellë qytetarëve dhe bizneseve që na kanë mirëkuptuar gjatë kësaj faze të punimeve, punime të cilat me përfundimin e këtyre dy muajve të verës, do të vazhdojnë me intensitet të shtuar veçmas në Shtator, derisa ky projekt të finalizohet plotësisht, në mënyrë që komuna e Malishevës të mos ketë edhe më tej probleme me energji elektrike, sidomos gjatë sezonit të dimrit.
Faleminderit!

                     Nr- 246. 27.6.2024 Zyra për Informim kk.rks-gov.net/malisheve

KRYETARI I KOMUNËS SË MALISHEVËS EKREM KASTRATI DO TË MBAJ TAKIMIN E PARË PUBLIK ME QYTETARË MË 27.06.2024, ORA 11:00 NË SALLËN E KK TË MALISHEVËS. [image: C:\Users\Admin8\Desktop\Ekrem Kastrati.jpg]

Republika e  Kosovës                                                                    Komuna e Malishevës 
Republic of Kosovo                                                                     Municipality of Malisheva
ZYRA E KRYETARIT TË KOMUNËS
                                                                                                                Datë: 12 qershor 2024
[image: ]
TAKIMI I PARË PUBLIK ME QYTETARË PËR VITIN 2024
Takimi i parë publik me qytetarë, do të mbahet të Enjten, më  27.06.2024 ora 11:00  në Sallën e Kuvendit të Komunës së Malishevës.
Temat për diskutim:
· Informimi i qytetarëve në lidhje me projektet e realizuara gjatë gjashtë mujorit të parë të vitit 2024, si dhe projektet që janë në proces të  realizimit.

· Diskutim për çështje të ndryshme me interes për qytetarët e Komunës së Malishevës.

· Afati kohor për t'i pranuar pyetjet është që nga data, 12.06.2024 deri më, 26.06.2024

· Të gjithë qytetarët që kanë pyetje rreth këtij diskutimi publik, mund t'i dërgojnë në e-
mailin zyrtar të komunës.komuna.malisheve@rks-gov.net
dhe kkmalisheve@gmail.com.

Me respekt
EKREM KASTRATI
Kryetar i Komunës së Malishevës
                                              _______________________

                     Nr- 246. 27.6.2024 Zyra për Informim kk.rks-gov.net/malisheve

Kryetari Kastrati mbajti takimin e parë publik me qytetarë për vitin 2024
Malishevë, 27 qershor
[image: C:\Users\Admin8\Desktop\449310733_857336046421167_7145487503863916563_n.jpg]
Në kuadër të përmbushjes së detyrimeve ligjore dhe transparencës, kryetari i Komunës së Malishevës, Ekrem Kastrati, mbajti sot takimin e parë publik me qytetarët për vitin 2024. Gjatë këtij takimi, ai prezantoi punën dhe angazhimet e qeverisë komunale në gjashtëmujorin e parë të vitit.
Kryetari Kastrati, në mënyrë kronologjike, i paraqiti qytetarëve projektet dhe angazhimet kryesore të komunës, përkatësisht të qeverisë komunale, të cilën e drejton. Ai filloi me projektin madhor “Malisheva Urbane” dhe vazhdoi me prezantimin e projekteve në fushat e arsimit, infrastrukturës, shëndetësisë, mirëqenies sociale dhe bujqësisë. Gjithashtu, ai përmendi edhe lirimin e hapësirës publike si një nga të arriturat e mëdha gjatë mandatit të tij, në drejtimin e Komunës së Malishevës.
Kastrati shprehu mirënjohjen e tij ndaj qytetarëve për mirëkuptimin dhe mbështetjen në realizimin e projekteve komunale. Ai gjithashtu diskutoi sfidat me të cilat përballet komuna, duke përfshirë çështjen aktuale të furnizimit me energji elektrike. Kryetari informoi se për shkak të investimeve në rrjetin energjetik, Malisheva po përballet me ndërprerje të gjata të energjisë. Megjithatë, ai njoftoi se ka arritur një marrëveshje me KEDS për të zvogëluar ndërprerjet gjatë verës, për të lehtësuar korrjen dhe grumbullimin e grurit, përballimin e temperaturave të larta dhe mbërritjen e mërgimtarëve.
Pas prezantimit, Kryetari Kastrati iu përgjigj pyetjeve të qytetarëve, të cilat kryesisht lidhen me nevojën për investime në infrastrukturë dhe çështje tjera të rëndësishme për komunitetin.
https://kk.rks-gov.net/malisheve/...

                     Nr- 246. 28.6.2024 Zyra për Informim kk.rks-gov.net/malisheve

KK i Malishevës miraton Kornizën Afatmesme Buxhetore për vitin 2025-2027   
Malishevë, 28 qershor  
[image: C:\Users\Admin8\Desktop\Untitled.jpg]    
Sot në mbledhjen e -I- (parë) të jashtëzakonshme të Kuvendit të Komunës së Malishevës për vitin 2024, të cilën e udhëhoqi, kryesuesi Argjend Thaçi u miratuan  këto pika.
Shqyrtimi dhe miratimi i kërkesës nr.02/209 datë:21.05.2024.
  Shqyrtimi dhe miratimi i Kornizës Afatmesme Buxhetore për vitin 2025-2027. Shqyrtimi dhe miratimi i kërkesë nr.04/571 datë:24.06.2024,
 për rritjen e kufirit të të hyrave vetanake për vitin 2024. 
Tëndryshme.
Pas një debati të gjërë që zhvilluan asamblistët për Kornizën Afatmesme Buxhetore për vitin 2025-2027   dhe pyetjet që ngriten për drejtorin e Drejtorisë për Ekonomi Financë dhe Buxhet, Blerim Thaçi, më pas ai u përgjigj për së cilën pyetje duke dhënë përgjigje  dhe argumentuar planifikimet në këtë dokument bazik. Po ashtu u diskutua edhe për rritjen e kufirit  të hyrat vetanake për vitin 2024, si dhe të ndryshme.

Pér nder t& 25-vjetorit t& Dités sé Clirimit dhe Déshmoréve t& Komunés s& Malishevés, nén
pérkujdesjen e Kryetarit t&¢ Komunés Ekrem Kastrati, organizohen kéto aktivitete:

MEé 09.06.2024

Ora:14:00

Tumir né Futboll pér Femra
(Vendi: Staciumi “Liman Gegaj”)

MEe 11.06.2024

Ora:13:30

Pérurimi i librit “ Historia e Kombit né kéngé™ i autorit Kajtaz Krasniqi
(Vendi: Salla e Kuvendit t&¢ Komunés)

MEé 12.06.2024

Ora 11:00

Sesioni shkencor nga Shogata e Intelektualéve Shqiptaré “Trojet e Arbrit” né Prishtiné dhe Lidhja e
Historianéve “Ali Hadri” dega n& Malishevé, me temén “ Qéndresa e Llapushés dhe trojeve té tjera
shqiptare gjaté viteve 1912-1952.

(Vendi: Salla e Kuvendit t¢ Komunés)

M 14.06.2024

Ora: 09:00

Pérurimi i Shtépisé s& Veteranéve dhe Muzeut t& UCK-s&

(Vendi:Shtépia e Veteranéve dhe Mizeu i UGK-sé prané varrezave t Déshmoréve t& UCK-sé né Malishevé)

MEé 09:20
Homazhe te Varrezat e Déshmoréve né Malisheve dhe Klegké
(Vendi:Malishevé dhe Klegké)

MEé 14.06.2024

Ora: 11:00

Manifestimi qendror dhe ndarja e ¢mimeve tradicionale t& Kuvendit Komunal t& Malishevés
(Vendi: Bulevardi “Tbrahim Mazreku”)

Mé 14.06.2024
Ora: 18:00

Koncert festiv pér té rinj

(Vendi: Bulevardi “Ibrahim Mazreku”)

Mg:15.06.2024

Ora: 10:00

Garat né shenjétari “KUPA 16 Qershori”

(Vendi: Salla e Poligonit né Pallatin e Rinisé né Prishtiné)

ME 16.06.2024

Ora:20.00

Turniri tradicional né futboll t& vogél “Ibrahim Mazreku™
(Vendi: Fusha Joné” né Lumishté)

